
Bismillahirrahmanirrahim.
Assalamualaikum w.b.t
Salam Sejahtera dan Salam Malaysia MADANI.

SALUTASI
MUKADIMAH

1. Alhamdulillah, setinggi-tinggi kesyukuran ke hadrat
Allah SWT kerana dengan izin dan limpah kurnia-
Nya, kita dapat bersama-sama berhimpun dalam
satu majlis yang amat bermakna, iaitu Majlis

Peluncuran Penjenamaan TVETMARA.

2.Majlis pada hari ini merupakan satu detik penting
dalam sejarah pembangunan pendidikan dan latihan
teknikal di bawah MARA.

3.Lebih  bermakna lagi, dengan peluncuran
penjenamaan ini, MARA akan meraikan sambutan
ulang tahun penubuhan yang ke-60 pada 1 Mac
2026, sekaligus mencerminkan komitmen
berterusan MARA dalam memperkasa agenda TVET

negara.



SEJARAH TVETMARA

Hadirin yang saya hormati,

4. Tahun 2026 menyaksikan TVET di bawah MARA
telah menganjak usia 58 tahun dan sejak
penubuhannya, Institusi TVET di bawah MARA telah
memberi sumbangan yang besar kepada
negara di dalam melahirkan modal insan
berteraskan nilai murni, berkemahiran dan
pengetahuan berorientasikan keusahawanan.

5. Majlis Amanah Rakyat (MARA) merupakan hasil
daripada Kongres Ekonomi Bumiputera yang
diadakan bagi menangani jurang sosioekonomi
masyarakat Bumiputera. Penubuhan MARA adalah
hasil gagasan dan idea pemimpin UMNO dan para

cendiakiawan Melayu pada ketika..

6. Susulan kongres tersebut, Rural and Industrial
Development Authority (RIDA) telah ditubuhkan
sebagai sebuah badan yang bertanggungjawab
membangunkan ekonomi, keusahawanan dan

pendidikan Bumiputera. Seiring dengan keperluan



dan cabaran pembangunan negara yang semakin
kompleks, RIDA kemudiannya telah
ditransformasikan dan dikenali sebagai Maijlis
Amanah Rakyat (MARA) pada tahun 1966, dengan
peranan yang lebih luas dan strategik dalam
memperkasa pembangunan modal insan,
pendidikan, latihan kemahiran serta keusahawanan

Bumiputera.

/.Menyedari hakikat bahawa kemajuan orang
Bumiputera khususnya orang Melayu, masih jauh
ketinggalan dari setiap sudut ekonomi, pelajaran,
kemahiran dan sebagainya berbanding bangsa -
bangsa lain di negara ini, maka para cendekiawan
Melayu ketika itu telah berusaha menjana fikiran

rakyat Melayu maju.

8. Justeru itu lapangan kemahiran ketukangan industri
juga tidak ketinggalan diberi ruang untuk
dilaksanakan. Bagi merealisasikan hasrat kerajaan,
MARA telah menubuhkan SEKOLAH LATEHAN
KEMAHIRAN MARA, di sebidang tanah seluas 5



ekar di Jalan Hang Tuah, Bandar Melaka, Melaka (
Lokasi tersebut dijadikan Kolej Profesional MARA ).
la merupakan SEKOLAH LATEHAN KEMAHIRAN
MARA yang pertama di Malaysia. la telah dibuka
dengan rasminya oleh Y.A.B Tun Haji Abdul Razak
Bin Dato Husein, Perdana Menteri Malaysia Kedua
pada bulan Oktober 1968.

.Seiring dengan pengiktirafan semasa, Sekolah
Latehan Kemahiran MARA telah ditukar dengan
nama Institut KemahiranMARA (IKM) pada tahun
1984 dan semenjak itu telah berkembang pesat
sebagai pelopor di dalam pelbagai bidang TVET di

Malaysia dalam peringkat sijil.

10. Pada tahun 1995, IKM telah mengorak langkah
dengan mempelbagaikan penawaran program dan
tahap pendidikan kemahiran selaras dengan
keperluan semasa. Program pada tahap 4 atau
diploma telah bermula dengan penawaran Higher
National Diploma Program dalam bidang elektronik

di Institut Kemahiran MARA Petaling Jaya yang



merupakan sebuah kerjasama MARA dengan pihak

Edexcel International of United Kingdom.

11. Bertitik tolak daripada itu, pada tahun 2000 pihak
MARA telah menubuhkan Kolej Kemahiran Tinggi
MARA (KKTM) yang pertama khusus untuk pengajian
di peringkat diploma melalui perubahan nama institusi
dari IKM Pasir Mas kepada KKTM Pasir Mas. Program
peringkat diploma ini telah dilaksanakan dalam bidang
Mekanikal, Elektronik, Elektrik, Senibina dan Awam
secara usahasama Franchise dengan Universiti
Teknologi Malaysia (UTM).

12.Usaha ini diteruskan dengan penubuhan banyak lagi
institusi dengan nama KKTM bermula 2006 yang
lebih berfokus kepada penawaran program mengikut

niche /kluster tertentu termasuklah:

I.  Kluster Mekanikal Pembuatan di KKTM Balik
Pulau (2006)
ii. Kluster Mekanikal di KKTM Kuantan (2007)
iii. Kluster Pembinaan di KKTM Sri Gading (2007)
iv. Kluster Bioperubatan di KKTM Ledang (2008)



Vi.

Vii.

viii.

IX.

Kluster Pemprosesan Bahan di KKTM Masjid
Tanah (2008)

Kluster Kejuruteraan Elektronik di KKTM
Beranang (2009)

Kluster Seni dan Rekabentuk di KKTM Rembau
(2008)

Kluster Minyak dan Gas di KKTM

Kemaman (2010)

Kluster Bioteknologi di KKTM Lenggong (2014)
Kluster Elektrik di IKM Seberang Prai Utara
(2016)

13. Tahun 2009 menyaksikan Kolej Kemabhiran
Tinggi MARA (KKTM) Beranang, telah dijenamakan
semula kepada MARA-Japan Industrial Institute
(MJII) bagi menerapkan budaya kerja Jepun melalui
kelulusan Mesyuarat Jemaah Menteri pada 19
September 2012.

14. Bermula pada Rancangan Malaysia Ke-11
(RMKe-11), program-program peringkat sijil yang

sedang dilaksanakan di IKM telah mula dinaiktaraf



kepada peringkat diploma selaras dengan kajian
yang telah dilaksanakan oleh Economic Planning
Unit (EPU) berkaitan penawaran program TVET di
institusi-institusi latihan TVET yang sedia ada di

Malaysia.

15. Susulan daripada tindakan rasionalisasi ini
telah menjadikan penawaran program pada tahap
diploma tidak lagi tertumpu kepada KKTM semata-
mata. Garapan program adalah menyeluruh
mengikut kehendak industri dan teknologi semasa
serta Dberpandukan lokasi perindustrian yang
berhampiran dengan institusi KKTM, MJIl dan IKM.

16. Hal ini kerana pembangunan program adalah
berdasarkan keperluan serta permintaan industri
dan perkembangan teknologi terkini, bagi
memastikan graduan yang dihasilkan sentiasa
relevan, kompetitif dan mampu memenuhi standard

pasaran kerja.



EKOSISTEM TVET DI BAWAH MARA

Hadirin yang saya hormati,

17. Ekosistem TVET dibawah MARA cukup lengkap
di mana Program-program vyang ditawarkan
merangkumi keseluruhan tahap pendidikan TVET,
bermula daripada peringkat asas sehinggalah ke

peringkat yang tertinggi.

18. Sehingga kini terdapat 270 institusi pendidikan
TVET MARA secara keseluruhannya melaksanakan
program Pendidikan TVET bermula  daripada
peringkat Sijil, Diploma, Sarjana Muda, Sarjana

sehingga ke peringkat Ph.D.

19. 270 Institusi TVET di bawah MARA merangkumi
231 GIATMARA, sebuah Malaysia-China Institute
(MCI), 14 buah Institut Kemahiran MARA (IKM),
10 buah Kolej Kemahiran Tinggi MARA (KKTM),
sebuah MARA-Japan Industrial Institute (MJIl),
sebuah German Malaysian Institute (GMI) dan 12
kampus Universiti Kuala Lumpur (UniKL) yang

beroperasi di seluruh Malaysia.



20. Dengan jaringan institusi yang luas dan
penawaran program yang komprehensif ini, MARA
merupakan antara agensi di bawah kementerian
yang terbesar dalam penawaran program TVET,
berbanding lebih 12 kementerian yang turut

melaksanakan program TVET di negara ini.

KEPERLUAN PENJENAMAAN TVETMARA

Hadirin yang saya hormati,

16. Seiring dengan agenda transformasi pendidikan
TVET dibawah MARA, perkembangan TVET di MARA
semakin berkembang dengan pesat, banyak kejayaan
dan pengiktirafan yang telah dicapai yang
mengharumkan nama MARA secara keseluruhannya
di peringkat kebangsaan mahupun di peringkat

antarabangsa.

17. Ketika ini, terdapat 25 institusi di mana 14 buah
IKM, 10 buah KKTM dan sebuah MARA-Japan
industrial Institute (MJIl) yang beroperasi di bawah
Bahagian Kemahiran dan Teknikal MARA.

10



18. Kepelbagaian nama institusi sedia ada ini pada
masa sekarang memberikan persepsi yang
mengelirukan kepada masyarakat luar yang
beranggapan institusi KKTM, MJIl dan IKM beroperasi
secara berasingan dan tiada kaitan antara satu sama

lain.

19. Istilah ‘kemahiran’ tidak lagi mencerminkan hala
tuju sebenar institusi ini kerana ia kini bergerak jauh
melangkaui latihan asas. Dengan penawaran program
berteraskan teknologi baharu dan IR4.0 serta berfokus
kepada pekerjaan industri. Institusi ini wajar dikenali
melalui jenama yang berimpak global yang dekat di hati

masyarakat.

20. Penyeragaman dan penjenamaan nama bagi
KKTM, MJIl dan [IKM adalah penting baagi
meningkatkan reputasi dan  kredibiliti  MARA
terutamanya dalam mempromosikan institusi serta
mewujudkan identiti yang kukuh dan mudah dikenali

oleh masyarakat.

21. Oleh yang demikian, adalah sangat perlu
penyatuan institusi TVET di bawah BKT dengan
menggunakan satu jenama iaitu TVETMARA
diperkasakan dan dipromosikan secara lebih
berstruktur sebagai langkah penjenamaan dan identiti
agar lebih dikenali kepada masyarakat, rakan industri

serta pemegang taruh.

Penjenamaan TVETMARA

Hadirin yang saya hormati,

22. Penjenamaan TVETMARA yang kita laksanakan
hari ini bukan sekadar pertukaran nama atau logo,
tetapi merupakan langkah strategik yang menyeluruh
bagi mengukuhkan identiti baharu ekosistem
pendidikan teknikal MARA.

23. Melalui penjenamaan ini, 25 institusi utama MARA
iaitu Kolej Kemahiran Tinggi MARA (KKTM), Malaysia-
Japan Industrial Institute of (MJIl) dan Institut
Kemahiran MARA (IKM) disatukan di bawah satu

12



identiti TVETMARA yang lebih kukuh, moden dan

mudah dikenali olen masyarakat dan juga industri.

24. Penjenamaan ini juga meningkatkan reputasi dan
kredibiliti institusi-institusi TVET di MARA melalui imej
yang lebih konsisten dan premium disamping dapat
mengukuhkan pemasaran serta daya tarikan pelajar
untuk mengikuti program TVET dan masyarakat

melalui jenama yang diyakini.

25. Langkah ini sejajar dengan aspirasi negara untuk
memperkasa Pendidikan dan Latihan Teknikal dan
Vokasional (TVET) sebagai agenda pemacu utama
pembangunan tenaga mahir berteknologi tinggi,
seterusnya menyokong keperluan ekonomi masa
depan yang semakin mencabar dan berasaskan

inovasi.

26. Sempena penjenamaan TVETMARA ini, pelbagai
inisiatif strategik serta Pelan Transformasi akan
dilaksanakan di Institusi TVETMARA sebagai

pemangkin perubahan dalam bidang tujahan atau

niche yang telah dikenal pasti, bagi mendepani
keperluan serta perubahan teknologi dan seterusnya
memperkukuh daya saing di peringkat nasional dan

antarabangsa.

27. Pada hari ini juga kita akan menyaksikan Institut
Kemahiran MARA Seberang Perai akan melaksanakan
Pelan Transformasi Ke Arah penubuhan Akademi
Pakar Tenaga Elektrik Nasional (NEST).

28. Pelan Transformasi ini digubal dengan objektif
yang jelas, tersusun, dan berpaksikan keperluan

sebenar industri tenaga negara.

29. Transformasi ini mencerminkan komitmen MARA
dalam membangunkan pusat kecemerlangan khusus
dalam bidang elektrik, tenaga boleh diperbaharui, serta
teknologi tenaga moden yang kini menjadi nadi

pertumbuhan ekonomi dan industri negara.

30. Melalui pelaksanaan pelan ini, IKM Seberang Perai

Utara bukan sahaja akan melahirkan graduan yang

14



kompeten, malah turut memberi tumpuan kepada
pembangunan teknousahawan Bumiputera yang
berdaya saing, inovatif, dan berpotensi menembusi

pasaran glokal.

31. Saya vyakin bahawa dengan kemudahan
infrastruktur, peralatan yang sedia ada dan kepakaran
tenaga pengajar di sini, Pelan Transformasi ini mampu
direalisasikan. Besar harapan saya untuk melihat IKM
Seberang Perai Utara menjadi pusat rujukan utama
dalam bidang elektrik, tenaga boleh diperbaharui, serta

teknologi tenaga moden pada masa akan datang.

PENUTUP

Hadirin yang saya hormati,

32. Sebelum saya mengakhiri ucapan ini,
Sesungguhnya, majlis ini bukan sekadar
memperkenalkan jenama TVETMARA tetapi menjadi
titik permulaan kepada transformasi berskala besar
dalam landskap TVET di bawah MARA.

33. Penjenamana KKTM, MJIl, dan IKM kepada
TVETMARA sejajar dengan tuntutan industri masa kini
dan masa depan, merangkumi kemabhiran, teknologi,
serta penyelidikan dan pembangunan (R&D) untuk
memacu inovasi, kebolehpasaran graduan, dan daya

saing institusi di peringkat nasional dan global.

34. Dengan sokongan semua pihak termasuk pihak
industri, TVETMARA akan menjadi pemangkin utama
kepada pembinaan bakat tenaga mahir negara, selari

dengan agenda Malaysia MADANI.

35. Akhir sekali, Saya menaruh harapan yang tinggi
agar penjenamaan TVETMARA ini menjadi pemangkin
kepada transformasi berterusan pendidikan teknikal

negara.

36. Penjenamaan ini melambangkan komitmen MARA
untuk melahirkan tenaga mahir yang berdaya saing,
relevan dengan industri dan bersedia menghadapi

cabaran masa hadapan.

37. Saya merakamkan setinggi-tinggi penghargaan
dan terima kasih kepada Kerajaan Negeri Pulau
Pinang, pihak Penggurusan serta wakil KKDW,
Pengurusan MARA, warga TVETMARA, rakan industri
serta semua pihak yang terlibat dalam menjayakan

majlis ini.

Sekian, terima kasih.

Wassalamualaikum warahmatullahi wabarakatuh.

- TAMAT-

